( Grupos de pop-rock do I Certame MÚSICAXOVE´08:
Sinestesia

Xorde como tal en setembro de 2007, pero xa a comezos de ano o grupo reuníase para facer un pouco de ruído con versións de grupos que oscilan entre os anos 60, como Hendrix ata bandas actuais como Fito y Fitipaldis e Manu Chao.

Pero a mentalidade do grupo comezou a cambiar a partir de preparar os primeiros temas propios e ter a oportunidade de ensaiar regularmente nos locais municipais de San Lázaro. As composición comezaron a ter forma e o grupo comezaba a delimitar o seu estilo de música que cabalga entre o rockabilly-swing (como Mal ejemplo) ata rock máis convencional, pasando por ritmos funkys. De todos modos manteñen referencias musicais españolas (Fito, Ariel Rot, Calamaro), ademais das estranxeiras (Arctic Monkeys, Hendrix, Red Hot, os Beatles,... sen esquecer a cultura blues dos seus integrantes (Eric Clapton, Steve Ray).
Temas que tocarán no concerto de mañá (venres-27):

-Mal ejemplo

-Mientras

-Blues alegre

Snatch

Nace en 2006 baixo a formación dun cuarteto cun repertorio de versións de grupos e solistas anglosaxóns dentro do ámbito da música popular norteamericana: Alanis Morrissette, Aretha Franklin, The Doors, Janis Joplin, Credence, B.B., King, Police ata Standards de Jazz. Incluíron temas de composción propia tomando como referencia diversos estilos: soul, reggae, rock, punk, blues, fusión, dende o prisma do pop-rock contemporáneo. Integrantes: 

Jacobo Gallego (batería): folk, jazz, bossa nova; German Prieto (guitarra eléctrica): rock, blues clásico, hard rock, jazz; Paola Piñeiro (vocalista): pop-rock, soul, funk; Pablo Laranjo (baixo eléctrico e coros): latin, fusión rock, funk.

Temas que tocarán no concerto de mañá (venres-27):

-Todo desapareceu
-Look into your heart

-Medo das
Dirty Socks

Este grupo, formado por Sara Novo (baixo), Anxo Rodríguez (guitarra e voz), Denís Suárez (batería) e Andrés Gil (guitarra), naceu fai un ano escaso froito do amor pola música e como un xeito máis de diversión, pois os seus componentes teñen entre 17 e 18 anos. Aínda que levan moi pouco tempo na música gravaron unha maqueta na Radio Galega e unha serie de concertos programados para este verán. Tocarán dous temas da súa maqueta.
Agoraphobia (http://www.myspace.cn/agoraphobiaboiro): 
Banda formada por catro rapazas de Boiro dende decembro de 2006. A pesar da súa curta vida, o grupo xa sufriu un cambio de batería e, actualmente, está composto por Susana (voz e guitarra), Aislyn (guitarra e coros), Sara (baixo) e Carla (batería). Levan un bo número de concertos ás súas costas, aproximadamente 25 actuacións. Ata o momento só dispoñen dunha maqueta, pero desecan cegar a gravar un dico máis adiante.
Temas que tocarán no concerto de mañá (venres-27):

-Unha introdución e o tema 11 de septiembre (versión)
-Mentir y gobernar
-¿Quién?
( Grupos de autor-folk do I Certame MÚSICAXOVE´08:

Loba Loo

A formación, composta por Najla Farid e Héctor Manuel Lorenzo, nace en 2004, despois do festival de verán Feito a Man en Santiago, no que comparten cartel coa bailarina e profesora Branca Novoneyra nun espectáculo audiovisual de danza e música. Así, o grupo toma un carácter aberto traballando con outros colaboradores, como o violinista Quim Farinha (Berrogüetto). É un espectáculo íntimo e sinxelo onde a sensibilidade dos componentes e do público é un ingrediente esencial co que se pretende crear unha ponte que facilite a comunicación e goce.

Temas que tocarán no concerto de mañá (venres-27):

-Mal de amor

-Cereixas e fume
-O que me leva
GS21
GS21 (Galicia Século XXI) é unha compañía galega de baile e música que nace en abril de 2005 por iniciativa dun grupo de bailadores/as e músicos pertencentes na súa maioría ao mundo dos grupos de baile tradicional. Emprega moitos recursos, tanto musicais como danzados, propios da tradición galega, pero dándolles unha nova lectura e un novo punto de vista ao espectador. GS21 é a innovación dende a tradición, é a música e o baile galego coma arte, como creación en si mesmo. 

Temas que tocarán no concerto de mañá (venres-27):

-Mala herba (tema instrumental)
-Kankamonia (tema instrumental)
-Un terceiro tema vocal

